
Annotatsiya: Maqolada strategik boshqaruv hisobining mohiyatini, xo‘jalik yurituvchi subyektlarda strategik boshqaruv hiso-
bini tashkil qilishning uslubiy jihatlari, xo‘jalik yurituvchi subyektlar amaliyotida strategik boshqaruv hisobini bosqichlarni, 
strategik boshqaruv hisobida xo‘jalik yurituvchi subyektlar faoliyatini baholovchi ko‘rsatkichlar tizimi, strategik boshqaruv 
hisobini tashkil qilishning amaliy asoslarini takomillashtirishga qaratilgan tavsiyalar berilgan.

Kalit so‘zlar: boshqaruv hisobi, strategik boshqaruv hisobi, xo‘jalik yurituvchi subyektlar, budjetlashtirish, xarajat, moli-
yaviy hisob, strategik rejalashtirish, takomillashtirish, hisobot, tahlil.
Abstract: The article describes the essence of strategic management accounting, the methodological aspects of orga-
nizing strategic management accounting in business entities, the stages of strategic management accounting in the 
practice of business entities, the system of indicators that evaluates the activities of business entities in strategic manage-
ment accounting, the organization of strategic management accounting recommendations aimed at improving practical 
foundations are given.

Key words: management accounting, strategic management accounting, economic entities, budgeting, costing, financial 
accounting, strategic planning, improvement, reporting, analysis.
Аннотация: В статье описаны сущность стратегического управленческого учета, методические аспекты органи-
зации стратегического управленческого учета в хозяйственных субъектах, этапы стратегического управленче-
ского учета в практике хозяйствующих субъектов, система показателей, оценивающих деятельность хозяйству-
ющих субъектов в стратегическом управленческом учете. , даны рекомендации по организации стратегического 
управленческого учета, направленные на совершенствование практических основ.

Ключевые слова: управленческий учет, стратегический управленческий учет, хозяйствующие субъекты, бюджети-
рование, калькуляция затрат, финансовый учет, стратегическое планирование, совершенствование, отчетность, 
анализ.

K I R I S H
Zamonaviy iqtisodiyot ‒ joriy, uzoq va strategik moliyaviy rejalashtirishni obyektiv zaruriyatga aylantirib 

borayotgan o‘ziga xos bir qator shiddatlilik, globallashuv, tezkorlik xususiyatlariga egadir. Ana shunday sha-
roitda mustahkam pozitsiyani ushlab turish hamda bozorda raqobatbardoshlikni mustahkamlash uchun har 
bir xo‘jalik yurituvchi subyektlar amaliyotida strategik boshqaruv hisobini tashkil qilish va yuritishni obyektiv 
zaruriyatga aylantirmoqda. 

Strategik boshqaruv hisobi xo‘jalik yurituvchi subyektlar uchun uning moliyaviy ahvoli ichki va tashqi omillar 
ta’sirida kelgusi istiqbolda qanday o‘zgarishi, bozordagi raqobat darajasini baholash, strategik o‘zgarishlarni 
hisobga olish imkoniyatini yaratishga xizmat qiladi. 

Mаmlаkаtimiz iqtisоdiyоti rivоjlаngаni sаri bоshqаruv hisоbini yuritish vа undаn tо‘g‘ri fоydаlаnish dоlzаrb 
vаzifаlаrdаn biri bо‘lib bоrmоqdа. Buning sаbаbi, hоzirgi kundа yurtimizdа kо‘pdаn kо‘p xо‘jаlik yurituvchi sub-
yektlаr fаоliyаt yuritmоqdа vа bu о‘z nаvbаtidа rаqоbаtning kuchаyishigа оlib kelmоqdа. Rаqоbаtlаshish uchun 
esа xо‘jаlik yurituvchi subyektdа bоshqаruv hisоbi tо‘g‘ri tаshkil qilinishi, аyniqsа xо‘jаlik yurituvchi subyekt 
kelаjаk uchun kаttа mаqsаdlаr qо‘ygаn bо‘lsа, strаtegik bоshqаruv hisоbini tо‘g‘ri tаshkil qilish zаrur vа bugungi 
kundа dоlzаrbdir.

Shu о‘rindа аlоhidа tа’kidlаsh lоzimki, 2021-yildа nаshr qilingаn 2022‒2026-yillаrgа mо‘ljаllаngаn yаngi 
О’zbekistоn strаtegiyаsidа kelgusi besh yillikdа mаmlаkаt iqtisоdiyоtini yаnаdа rivоjlаntirish bоrаsidа bir qаtоr 
strаtegik vаzifаlаr belgilаngаn [1]. Xususаn, tаdbirkоrlik fаоliyаtini yаnаdа qо‘llаb-quvvаtlаsh, biznes muhitini 

Svа zаrur infrаtuzilmаlаrni yаrаtish bо‘yichа islоhоtlаrni dаvоm ettirish, kаmbаg‘аllikni ikki bаrоbаr qisqаrtirish, 

hududlаrni rivоjlаntirish vа аgrаr sоhаni rivоjlаntirishgа оid vаzifаlаrgа аlоhidа аhаmiyаt berilgаn. 

M A V Z U G A  O I D  A D A B I Y O T L A R  T A H L I L I
Strategik boshqaruv hisobi xo‘jalik yurituvchi subyektlar uchun uning moliyaviy ahvoli ichki va tashqi omillar 

ta’sirida kelgusi istiqbolda qanday o‘zgarishi, bozordagi raqobat darajasini baholash, strategik o‘zgarishlarni 
hisobga olish imkoniyatini yaratishga xizmat qiladi.

Xorijlik bir guruh olimlar qarashlarida strategik boshqaruv hisobi boshqaruv funksiyasining u yoki bu jihat-
lari ajratib ko‘rsatilganligini kuzatish mumkin

Strategik boshqaruv hisobi tushunchasiga Atrill P., Makleyin E.quyidagicha fikr bildirgan: “Strategik bosh-
qaruv hisobi – strategik o‘zgarishlarni baholash va tashqi omillarni hisobga olishga qaratilgan yo‘nalish” [2]. 

Druri K. shunday yozadi: “ Strategik boshqaruv hisobi – kelajakda boshqaruv hisobining yanada rivojlan-
ishini ta’minlaydigan istiqbolli yo‘nalishi” [3]:

E’tirof etish kerakki, K.Uord strategik boshqaruv hisobi mohiyatini, uning o‘ziga xos tomonlarini alohida 
ajratib ko‘rsatmasdan, umumiy tarzda ta’rifini keltirgan. K.Uord strategik boshqaruv hisobi mohiyatini: “Strategik 
boshqaruv hisobi – tashkilotda qo‘llanilayotgan yoki qo‘llanishi rejalashtirilayotgan biznes-strategiyani amalga 
oshirishni ta’minlaydigan hisob turi”, deb yoritadi [4]:

Shu o‘rinda alohida qayd qilib o‘tish joizki, ana shu ilmiy muhit doirasida hattoki strategik boshqaruv hiso-
bining terminologik mohiyati bo‘yicha ham yagona yondashuv mavjud emas. Bir qator olimlar strategik bosh-
qaruv hisobi mohiyatini strategik rejalashtirish asosida, ba’zi birlari esa boshqaruv hisobining bir qismi sifatida 
va yana bir guruh olimlar maktabi esa uni strategik menejment bilan mohiyatan bir xilda talqin qiladilar.

T A H L I L  V A  N A T I J A L A R
Xo‘jalik yurituvchi subyektda eng asosiy e’tibor uning moliyaviy-xo‘jalik faoliyatiga ta’sir ko‘rsatadigan 

tashqi omillarga qaratilishi – strategik boshqaruv hisobini an’anaviy boshqa hisob turlaridan farqlaydigan asosiy 
xususiyatidir.

Strategik boshqaruv hisobining o‘ziga xos xususiyatlarini quyidagi jarayonlar ketma-ketligida aniq kuzatish 
mumkin: 

● ichki omil va jarayonlar tahlilini amalga oshirish; 

● tashqi omil va jarayonlar tahlilini amalga oshirish; 

● nomoliyaviy omillar tahlilini o‘tkazish; 

● mahsulotlarni ishlab chiqarish hajmi, xarajatlar mazmuni va uning mohiyatini belgilab beradigan eng 
muhim omil emasligini ta’kidlash; 

● har bir omil uchun o‘z tahlil tizimining mavjudligi; 

● xarajatlarga ta’sir qiluvchi omillarining barchasi ham har qanday vaqtda bir xil ahamiyatga ega emasligi, 
ammo ba’zilari har bir aniq vaziyatda muhim ekanligini ta’kidlash; 

● xo‘jalik yurituvchi subyektning o‘z faoliyatida muhim rollardan birini o‘ynaydigan haqiqiy ish faoliyati 
talablariga moslashuvi.

Strategik boshqaruv hisobi tizimi faqatgina hisob jarayoni sifatida emas, balki quyida keltirilgan uchta ele-
mentlar ketma-ketligida o‘zining mohiyatini to‘liq ifodalaydi (1-rasm):

● strategik tahlil;

● strategik rejalashtirish;

● strategik nazorat.

Strategik boshqaruv hisobining ana shu elementlarining har biri alohida mustaqil jarayon bo‘lsada, amali-
yotda ulardan birini boshqasidan ajratish juda qiyin bo‘ladi.

Strategik tahlil xo‘jalik yurituvchi subyekt faoliyatining muayyan vaqtdagi holatini baholashga qaratilgan. 
Bundan tashqari, strategik tahlilni amalga oshirish davomida xo‘jalik yurituvchi subyekt belgilayotgan strategik 
maqsadining ravshanligi va uning talab qilinayotgan miqdordagi resurslar bilan ta’minlanganlik darajasiga baho 
berish imkoniyatiga ham ega bo‘ladi. Odatda, strategik rivojlanish xo‘jalik yurituvchi subyekt faoliyatining tashqi 
sharoitlar bilan uzviy bog‘liqligi sababli strategik tahlil faqatgina iqtisodiy boshqaruv tahlilining an’anaviy deyil-

adigan vazifalariga alohida e’tiborni qaratmasdan, avvalambor tashqi sharoitlarni xo‘jalik yurituvchi subyektning 
uzoq muddatli (strategik) maqsadlariga ta’sir etuvchi omillar sifatida tadqiq qilishi kerak.

1-rasm: Strategik boshqaruv hisobining elementlari

Strategik boshqaruv hisobining muhim ikkinchi elementi – strategik rejalashtirishdir. Uni amalga oshirish 
davomida o‘z navbatida xo‘jalik yurituvchi subyektning uzoq muddatli strategik maqsadlariga erishishni ta’min-
lashga mo‘ljallangan uzoq muddatli rejalari ishlab chiqiladi. Xalqaro amaliyotda va bir qator ilmiy manbalarda 
“strategik rejalashtirish” korporativ rejalashtirish yoki uzoq muddatli rejalashtirish sifatida ham talqin qilinadi.

Xo‘jalik yurituvchi subyektda strategik rejalashtirishning natijasi – faoliyat yo‘nalishlari bo‘yicha uzoq mud-
datli strategik rivojlantirish dasturlarini (5 yil yoki undan ko‘p muddatga) ishlab chiqish hisoblanib, u quyidagi 
tarkibiy qismlardan tashkil topadi: 

● sub-strategiyalar (ishlab chiqarish, marketing, moliyaviy, xodimlar bo‘yicha);

● alohida yo‘nalishlar strategiyasi (xo‘jalik yurituvchi subyektning turli bozorlarda raqobat qilishi va turli xil 
mahsulotlar ishlab chiqarishi mumkin bo‘lgan har bir bo‘limlari uchun).

Strategik boshqaruv hisobining uchinchi muhim elementi – bu strategik nazoratdir. Uning roli belgilangan 
strategik maqsadlarga erishishni kuzatish va nazorat qilish hamda chetlanishlar vujudga kelayotgan vaqtda 
vaziyatni tezkor tarzdagi boshqaruv qarorlari qabul qilish holatiga qaytarishni ta’minlashdan iborat. Bunday 
qaytarishlar qarorlarga o‘zgartirishlar kiritish va maqsadlarga erishish uchun o‘tilishi lozim bo‘lgan yo‘lga qay-
tish uchun yoki zaruriyat tug‘ilgan holatlarda maqsadlarni o‘zgartirish uchun kerak. 

Strategik boshqaruv hisobining yuqorida sanab o‘tilgan ana shu uchta elementlari bir-biri bilan uzviy 
bog‘langan bo‘lib, ular xo‘jalik yurituvchi subyektning moliyaviy oqimlarini boshqarishda muhim ahamiyatga 
egadir. 

Xo‘jalik yurituvchi subyektlar amaliyotida strategik boshqaruv hisobini quyidagi bosqichlarni amalga oshirib 
tashkil qilish mumkin, deb hisoblaymiz:

1. Tashqi makromuhit monitoringi. Bu bosqichda: xo‘jalik yurituvchi subyekt tomonidan tanlangan strate-
giyani amalga oshirishga bevosita yoki bilvosita ta’sir qiladigan barcha tashqi omillar doirasi aniqlanadi; 
ma’lumotlarni olishning optimal kanallari va axborotlarni yig‘ish usullari aniqlanadi; axborotlarni yig‘ish, 
ularni tahlil qilish va barcha mas’ul xodimlarga yetkazish tizimi ishlab chiqiladi.

2. Ichki mikromuhit monitoringi. Bu bosqichda: xo‘jalik yurituvchi subyekt tanlagan strategiyani amalga 
oshirish bilan bog‘liq barcha moliyaviy va nomoliyaviy ko‘rsatkichlar doirasi aniqlanadi va ular asosida 
hisobot tizimi shakllantiriladi, hisobotlarni taqdim etish davrlari belgilanadi; rejalashtirilgan ko‘rsatkichlar 
miqdori bilan amalda erishilayotgan ko‘rsatkichlar miqdori taqqoslanib boriladi, vujudga kelayotgan 
chetlanishlar aniqlanadi va tahlil qilinadi; moliyaviy va nomoliyaviy ko‘rsatkichlarni yaxshilash cho-
ra-tadbirlari ishlab chiqiladi.

3.  Rejalashtirish va budjetlashtirish tizimini joriy qilish bosqichi.

tizimlarining asosiy kamchiliklari aniqlanadi.

5. Strategik boshqaruv hisobining shakl va tamoyillari belgilanadi, ya’ni modeli ishlab chiqiladi, xo‘jalik 
yurituvchi subyekt uchun strategik boshqaruv hisobi siyosati shakllantiriladi.

Iqtisodiyotni modernizatsiya qilish sharoitida strategik boshqaruv hisobi tizimi nafaqat ma’lumot taqdim 
qiluvchi tizim sifatida, balki tezkor va muhim bilimlarni yaratuvchi tizim sifatida ko‘rilishi lozim. 

Shu maqsadda, strategik samaradorlik ko‘rsatkichlar majmuasi (SSKM) taklif qilindi. Taklif qilinayotgan 
SSKM to‘plami faoliyatning turli jihatlarini tavsiflaydigan bir-biri bilan bog‘liq tahliliy bloklarga guruhlashtirildi. 
Ko‘rsatkichlar to‘plamining kompleks xususiyati unda ilk bor moliyaviy va nomoliyaviy ko‘rsatkichlarning o‘zaro 
chambarchas bog‘liqligida namoyon bo‘ladi. 1,2-jadvalda SSKM tizimiga kiruvchi asosiy moliyaviy va nomoli-
yaviy ko‘rsatkichlar keltirilgan.

1-jadval: Xo‘jalik yurituvchi subyekt faoliyatining asosiy moliyaviy ko‘rsatkichlari*

Blok nomi Nazoratdagi ko‘rsatkichlar

Xo‘jalik yurituvchi subyektning 
mulkiy holatini baholash

Aylanma va muomaladan tashqari mablag‘lar (aktivlar) nisbati, tez va qiyin 
aylanadigan mablag‘lar miqdori, darajasi, nisbati va sh.k.

Moliyaviy barqarorlikni baholash Tez aylanadigan (likvidli) mablag‘lar miqdori, joriy va mutloq likvidli mablag‘lar, 
ularning koeffitsentlari va sh.k.

Ishbilarmonlik faoliyatini 
baholash

Aylanma kapital miqdori, shaxsiy mablag‘lar bilan ta’minlangan aylanma mablag‘lar 
koeffitsiyenti va sh.k.

Bozor munosabatlari 
samaradorligini baholash

Toza aktivlar miqdori, to‘lanadigan dividendlar darajasi, investitsiyalarning daromadlik 
darajasi, barcha aktivlar rentabelligi, kapital rentabelligi va sh.k.

Kostayev U.U. Strategik boshqaruv hisobi metodologiyasini takomillashtirish. /Iqtisodiyot fanlari doktori (DSc) disser-
tatsiyasi avtoreferati. –Toshkent, 2020-y.

2-jadval: Xo‘jalik yurituvchi subyekt faoliyatining asosiy nomoliyaviy ko‘rsatkichlari*

Blok nomi Nazoratdagi ko‘rsatkichlar

Xo‘jalik yurituvchi subyektning 
bozor faolligi darajasini 
ifodalovchi

Ishlab chiqiladigan mahsulot (ish, xizmat) bahosi, ularni xaridorlarga uzluksiz yetkazib 
berish darajasi, iste’molchining talablari qondirilishi darajasi, sifat va baho darajasi, 
korxonaning shu tovar turi bo‘yicha ichki va tashqi bozorda egallab turgan darajasi, 
bozordagi shu tovar bo‘yicha raqobat darajasi va sh.k.

Ichki faoliyat faolligi darajasini 
ifodalovchi

Uskunalarni o‘z vaqtida diagnostikadan o‘tkazish, ehtiyot qismlarni to‘liq va sifatli 
yetkazib berish, ishlab chiqaruvchi va iste’molchilar o‘rtasidagi munosabatning darajasi 
va sh.k.

Xodimlarning intellektual 
salohiyatini ifodalovchi

Korxona menejerlari va mutaxassislarining malakasi, tayyorgarligi, ko‘nikmalari, 
zamonaviy informatsion va kommunikatsion texnologiyalarni hamda chet tillarini bilish 
darajasi, ichki va tashqi bozor mexanizmini tushunish va unda korxona o‘rnini belgilay 
olish, unda samarali faoliyat olib bora olish ko‘nikmalari va sh.k.

*Kostayev U.U. Strategik boshqaruv hisobi metodologiyasini takomillashtirish. /Iqtisodiyot fanlari doktori (DSc) disser-
tatsiyasi avtoreferati. –Toshkent, 2020-y.

SSKM tizimi faolligining asosiy sharti nafaqat u yoki bu ko‘rsatkichlar tanlovi, balki tahliliy tizimdagi turli 
elementlar o‘rtasida o‘zaro ichki kelishuvining mavjudligi hisoblanadi, chunki undagi sababiy-natijaviy bog‘liqlik 
murakkab xususiyatga ega, har doim ham tekis emas.

Taklif qilingan SSKM tizimining o‘ziga xos xususiyati uning dinamikligi va egiluvchanligidir. Chunki tan-
langan strategiyani amalga oshirish jarayonida oldindan aniqlangan strategik maqsad va vazifalarga tuzatish 
va o‘zgartirishlar kiritilishi mumkin, ularga tegishli bo‘lgan SSKM bloklari tarkibi ham ular o‘rtasidagi aloqalar 
xususiyati kabi qayta ko‘rib chiqilishi mumkin.

X U L O S A  V A  T A K L I F L A R
Xulosa sifatida aytish mumkinki, strategik hisobi faoliyat ko‘rsatishi uchun boshqaruv qarorlarini qabul 

qilish va amalga oshirish jarayonlari buxgalteriya tomonidan ichki rejalashtirish doirasida taqdim etiladigan 
miqdoriy va sifatli ma’lumotlar bilan ta’minlanadi. Shunga mos ravishda zamonaviy buxgalteriya hisobi korxona 
ishlab chiqarish-xo‘jalik faoliyatini amaldagi sharoitiga mos keluvchi strategik orientatsiyaga ega bo‘lishi kerak.

Xo‘jalik yurituvchi subyektlar amaliyotini tahlil qilish va bir qator olimlar tomonidan chop etilgan ilmiy ish-
lardagi qarashlarni umumlashtirish, boshqaruv hisobining mohiyatini tushunishga yanada keng yondashuv 
zarurligini keltirib chiqaradi. Fikrimizcha, ularni ajratishda va bir tizimga solishda, boshqaruv hisobining mohiyati 
va o‘rganish obyektiga nisbatan fikrlar bildirishda mavjud vaziyatni hisobga olishni talab etadi. Bu esa xo‘jalik 
yurituvchi subyektlarning raqobat afzalliklarini va ularning faoliyati samaradorligini oshirish maqsadida uning 
amaliy qo‘llanilishi samaradorligiga xizmat qiladi..

